
gelanget an E. F. D. mein demuttig dienstlich bitte, dieselben wollen vif
die zeit Iren befehlichhaber!) auch abfertigen lassen, der mir als ein beistand
mochte vorhelffen, damit zu vorbuetung mehrer weiterung kein spruch
wieder mich in der sachen gethan wurde: Vnnd gnedigst mich durch meinen
Dienern schrifelich, welchen Ich mir E. F. D. zum besten darumb abge-
fertiget, verstendigen, wes Ich mich hierin zubescheiden. Stell aber dies in
E. F. D. hohes vnd bessers, Als die Ihrem von Gott hohem begabten vor-
stande nach besser inn dieser sachen, Als ich einfeltiger schliessen wnnd
richten kann, genedigst bedencken vnd gefallenn.

Hierneben aber bitte Ich auch dienstlichst vnd demuttiglich, E. F.D.
wollen die Commission, welche mir wiederumb zurichten befholen, so wol
auch, ob ko. Mtt. mandat, darinnen von Ihrer ko. Mtt. des Herren Woy-
woden prouocieren vnd appellieren, so fur vons Commissarien vnd Notarien
geschehen, fur friuole vnd nichten gehalten vnnd erkandt, von E. F. D.
dem Herren Woywoden auch zugestelt sey worden, Itzund durch zeigemn
meinen dienern mir gnedigst authentice mitschicken vnd mitteilen lassenn,
Damit ich dennoch, wo der handel am ko. Hoffe zu ortern keme, mit was
mich zubehelffen, vnnd in meiner sachen, das ich mnicht vnrecht gethan,
zuweisenn hette. E. F. D. Als meinem gnedigsten lieben Fursten vnd
Herren nach meinem vormégen Jeder zeit zudienen erkenne ich mich schul-
digk, Die ich dem frommen trewen Gotte, welcher E. F. D. durch seine
liebe Engel schutzen, leiten und handhaben wolle, vff das sie nach diesem
zeitlichen, ehlenden leben die ewige seeligkeit, darzu sie von gott erschaffen
ist, ererben vnd erlangen moege, trewlichen entpfelen. Gegeben in Graudents,
den ersten tag Octobris des 66ten Jares.

E. F.D.
dinstwilliger
Peter Dameraw von Woy-
naw, Auff Graudentz.
Hauptmann.

A.-V. Peter von Woyna zeigt ahn, das ehr von dem Woywod
auf Bretchen wegen des spruchs So ehr auf Konr. Mat. Commission Man-
dat vnd befhelich, In d. Bretcheschen grentz gesprochen fur die Koéne.
Mat. aufn tagk Lucae Euangelistae cittiret, pittet weil fr. dch. ahn dem
Handel seltst zum hohesten gelegen, vod von Ihme nicht vorkommen, ein
spruch (?), welcher fr. dch. der grentzen all der landgrentzn halben, be-
schwerlich sein kondte, gefallen mochte, f. dch. wolle Thme einen IThrer
Rethe, der fr. dch. notturft beibrengen vnd Ihre gerechtigkeit vortretten

1) Bevollméchtigter?



